
Peebu Valve: pümme armas-
tus om latsõ hukatus!

Kae lk 2

Iist, jalost, ma tulõ 
Sõmmõrpalost!

KaeKaeK lk 3

Ruitlanõ nõud, et joodikit 
avvustõdanu

KaeKaeK lk 4

Puigal tulõ 
näütemängupäiv

Puiga põhikuul kõrraldas 17. 
urbõ kuu pääväl (17.03.2009) 
kell 11 joba ütsändä võro- ja seto-
keelitside 
näütemän-
ge päävä 
koolilatsi-
lõ.

Puigalõ 
omma oo-
dõdu kõik 
huvilidsõ 
vanalt Võ-
r o m a a l t 
j a  Se to-
m a a l t , 
kiä tahtva 
umakee-

list tükkü mängi. Näütemäng 
piät olõma kimmähe võro vai 
seto keelen ja kümme minotit 

pikk.
K õ r r a l d a j a 

Ruul i  Helve , 
Vi jar di Külli ja 
Lipu Merike uut-
va, et huvilidsõ 
annasi hindäst 
tee dä ildampa 
2. urbõ kuu pää-
väs tel 782 8080 
(Pu iga  koo l i 
sek  re tä r )  va i 
kool@puigapk.
edu.ee.

UL

6. urbõkuu pääväni oodõ-
tas teedüst käsitüümeistride 
kotsilõ – vana Võromaa käsi-
tüükogo luumisõ ja meistride 
andmõbaasi jaos.

Käsitüümeistril pallõldas 
täütä küsümüstik, mille panni 
kokko Näputüüselts, Ora-
va maanaisi selts, Võro selts 
ja Võro instituut. Küsütlüse 
mõtõ om arõnda meistride 
kuuntüüd ja anda edesi vannu 
mõistmiisi. 

Meistris loetas nii miihi ku 

naisi näputüümeistrit, a ka 
rahvapillimängjit, vanaperäd-
se söögi tegijit ja tõisi traditsi-
ooniliidsi oskuisiga inemiisi.

Andmõbaasi luumisõ jaos 
anè rahha kodaniguütiskunna 
tsihtkapitaal (KÜSK).

Teedüst saa Sepä Ma-
rika käest tel 5192 8199, 
sepamari@gmail.com vai 
Suurmanni Aino käest tel 
5138 379.

UL

7. urbõkuul tulõ Orava kultuu-
rimajan kolmas küläpillimiihi 
päiv, kohe oodõtas pillimiihi 
mängmä ja huviliidsi kullõ-
ma.

Õdakut juht Savõrna lõõdsa-
miis Tartese Heino, kiä mäng 
pidol ka esi uma pundiga 
«Heino Tartes ja sõbrad». 
Pääkülä lidse omma Kihnu-
maalt: Köstri Virve ja Järsumäe 

perreandsambli. Viil om küllä 
uuta Audru jõõlaivandus-
punti, miä mäng pääaúaligult 
meremiihi laulõ.

Pitto om tulõman hulk 
lõõdsamängjit, a tulla võiva 
ka kõik tõsõ, kiä määnestki 
rahvapilli mängvä ja tõisilõ 
umma mängumõistmist näü-
dädä tahtva.

UL

20.–22. urbõkuul (märtsil) kõr-
raldas Viitinä luudusharidus-
keskus üten Tarto tähetorniga 
Rõugõ rahvamajan konvõrentsi 
«Ööbikuoru tähed 2009».

Tuu ettevõtminõ võissi huv-
vi pakku nii koolilatsilõ ku ka 
tõisilõ tähetiidüse huviliidsile. 

Aúa mõtõ om nõsta huvvi 
tähetiidüse vasta, väärtüstä 
reaalainit ja tetä inemise ilma-
kaemist laembas, and teedä 
ettevõtmisõ kõrraldaja, Viitinä 
luudushariduskeskusõ juht 
Tuberiku Toivo.

Rõugõlõ tulõva kõnõlõma 
mitmõ tunnõdu Eesti tähetiid-
läse, a sõnna saava ka kirän-
düstiidläse ja viisimeistri. 

Tuberiku Toivo lupa, et 

näide jutust saava arvo kõik: 
tarka juttu kõnõldas lihtsän 
keelen.

Pääl tuu saa nätä palïo 
esieräliidsi pilte ja ka puutrin 
tettüisi filme mi pääväsüstee-
mi ja kõgõkogo (universumi) 
ehitüse kotsilõ.

Ku taivas om selge, kaias 
ütenkuun ka päivä ja tähis-
taivast. Viil saa kullõlda kont-
sõrtõ. 

Teedüst saa: www.viitina-
lhk.ee/astronoomia_konve-
rents_oobikuoru_tahed_
2009.html

Kõik taa ettevõtminõ om 
kullõjalõ ilma iist!

UL

Küläpillimiihi päiv

Koŕatas teedüst käsi-
tüümeistride kotsilõ

Minevaasta Puigal: Mõnistõ 
kooli «Põdramaja».

HARJU ÜLLE PILT
Tunnustus Uma Pido tegijile
Eesti Vabariigi aastapäävä puhul jagi maa- ja liinavalitsusõ mineväaasta silmä jäänü tegijile avvo. Tunnustõdi 
ka edimädse võrokeelidse laulupido Uma Pido tegijit.

Võro maavalitsus valisi 2008. aastaga kõgõ parõmbas kultuurielo edesiviijäs Uma Pido pääkõrraldaja 
Ojari Triinu. Võro liinavalitsus tunnust́  tervet Uma Pido miiskunda – Uma Pido nimmati 2008. aastaga 
vahtsõs tulõjas ja pido vidäjä saiva tuu iist liinapää tunnuskirä ja kingitüse.

UL

Võromaa kingitüse 
võistlus

MTÜ Näputüüselts kuulutas 
Võro liina 225. sünnüpäävä 
tulõkiga vällä võistlusõ «Kin-
gitüs Võromaalt».

Võistlusõ tsiht om väärtüstä 
Võromaa luudust, aoluku, ine-
miisi ja luvva kõgõ tuu põâal 
seoilmaaigsit aúakõisi, miä 
pasva kinkmises.

Võistlusõlõ saadõtuisi asjo 
man kaias, et tüü olõsi häste 
tettü, matõrjaal ja värmi olõsi 
ilosa, asi passis kokko Võro-
maa umaperäga.

Võistlustöid saa saata vai 
viiä nika ku 30. mahlakuu 
pääväni (30.04.2009) Võromaa 
muusõummi Katariina 11, 
Võro. Tüü mano tulõ kirota 
märgosõna ja umatettü aúa 
lugu, mano panda kinnine ümb-
rik, kon seen autori peris nimi, 
telefoninummõr ja aadrõss.

Lehekuun kõr ra ldõdas 
saadõtuist aúost muusõumin 
näütüs ja kuulutõdas vällä 
võistlusõ võitja. Teedüst saa 
Sepä Marika käest tel 5192 
8199, sepamari@gmail.com.

Kalapüüdmis-
võistlus innekõkkõ 
nuurilõ
28. radokuul kell 10 tulõ Vagu-
la järve ijä pääl Roosisaarõ 
puulsõn otsan kalapüügivõistlus 
latsilõ ja näide vanõmbilõ.

Võistlusõl ütenlüümise iist 
määnestki massu ei küstä, õnnõ 

poisi Peipsi pääle kalalõ, kala 
võtç sis häste ja poisi olli aúast 
suurõn vaimustusõn.

Seol võistlusõl saava avvo-
hinna egä võistlusklassi kolm 
parõmbat (kink kalasaak kaal 
kokko kõgõ inämb). Viil pand 
Klaasseni Mait vällä uma 
avvohinna kõgõ suurõmba 
kala püüdjäle ja Keldi Igor 
esi kõgõ vähämbä kala püüd-
jäle. 

Kõik osalõja saava ka 
võistlusõ aigu suppi süvvä.

tulõ hinnäst vähämbält 15 mi-
notit inne võistlust kirja panda. 
Võistlusklassõ om kolm: kooni 
14aastadsõ, 15–17aastadsõ ja 
suurõ inemise.

«Latsi huvi om kalapüügi 
vasta suur,» seletäs võistlusõ 
kõrraldaja, Parksepä kooli 
tüüoppusõ oppaja Keldi Igor. 
Tä kõnõlõs, et kõrralè kolmõ 
aasta iist uma kooli opilaisilõ 
kalapüügivõistlusõ, sis tulï 
ijä alt kallo vällä sikutama 19 
poiskõist. Avvohinnas vei Igor 

Jututunn Võro 
latsiraamadukogon
Puulpäävä, 7. urbõkuul (märd-
sil) kell 11.30. tulõ Võro 
latsiraamadu kogo jututarõn 
väiku jututunn «Säitsme maa 
ja mere takan». 

Juttõ kõnõlõsõ Petersoni 
Merit ja Tootsi Ruth, mõnõ 
luu ka Pääri Piret. Oodõtas 
kõiki vähämbält viie aastaidsi 
jutusõpru. Jututunn om mas-
sulda.                                   UL

Timahavanõ vastlapäiv (Võromaal om üteldü ka pudropäiv, lihahiide) trehväś seokõrd kokko vabariigi aastapääväga. Et tuu olĺ riigipühä ja vaba 
päiv, sis saiva kõik kasvai terve päävä vastlasõitu tetä, ku õnnõ himostiva.
Vastlapäävä ilma perrä kai vanarahvas suvist saaki. Vahtsõliina rahvas usksõ selgest taivast hääd rükä. A Põlva kandin tähend́ lumõsado hüvvä 
mehidseaastakka. Päiv päält vastlapäivä om tuhapäiv (tuhkapäiv). Urvastõ kandist om üles kirotõt, et tuul pääväl küdseti tuha all karaskit.
Pildi pääl haŕotasõ vastlasõitu Sõmmõrpalo latsiaia latsõ.

UL

M Ä R G O T U S

Kiri
Kiri kiroda aadrõssil
Tartu 48, Võro liin 
65609 Uma Leht vai 
info@umaleht.ee
Toimõndusõl om õigus 
kirju toimõnda ja naid 
lühendä. Kirä iist hono-
rarri ei masta.

Sõbra esä rulsõ valgõ rõiva seest 
sini-must-valgõ Eesti Vabariigi lipu vällä

Egälütel uma kiil

Peebu Valve: pümme armastus om latsõ hukatus! 

HARJU ÜLLE PILT

Peebu Valve arvas, et hää latsõ es tohtnu pätte peräst kannata.

SIKA AAVO,
inneskine 
ravvatüükooli poiss

Telmisenummõr 00917
Ilmus egä katõ nädäli takast tõsõpäävä
Toimõndusõ aadrõs: Tartu 48, 65609, Võro
E-post: umaleht@umaleht.ee; info@umaleht.ee

Päätoimõndaja:     Ülle Harju 78 222 21, 56 606 494 
      info@umaleht.ee
Keeletoimõndaja:      Laivi Org  laivi77@hot.ee
Latsinuka toimõndaja: Mariko Faster 56 213 177
      mariko.faster@gmail.com

Välläandja: Võro Selts VKKF 
Trükjä:  AS Võru Täht 
Leht Internetin: http://www.umaleht.ee

Lehe välläandmist tugõva:
Riiklinõ programm «Lõunaeesti kiil ja kultuur »

jaja

Pääle suurkiudutamist 1949. 
aasta keväjä nakaú rahvas vaba-
tahtligul sunniviisil hirmsa 
rutuga kolhoosi tükmä: esäkene 
Stalin üteï, et kolhoositii om 
ainukõnõ õigõ tii. Mul, poisi-
ohtu nuurmehel, sai selges, et 
kolhoosi ma ei jää ja et tulõ 
oppi määnegi tõõnõ ammõt.

Nii ma sõs saisi ütel 1952. 
aasta viimädse põimukuu päävä 
pääväpaistõlidsõl hummogul 
Varstun suurõ pedäjä all, säläko-
tin suitsutõt «lambaviiul», saksa 
soldani supikatalokin häste pak-
sus keedet tsukrupeedi siirupit 
liitri jagu, päts koduküdsetüt 
leibä ja karmanin kolm ruublit, 
meelen viil imä sõna, et «panõ 
pluusõtasku nöps ilustõ kinni, 
muidu kaos raha är». Rahapaprõ 
olli kõik üteruublidsõ, et olõsi 
autojuhilõ anda üts ruubli, tõõnõ 
ruubli jääs tagasisõidus ja üte 
ruubli iist saasi osta leibä ku 
kodunõ otsa saa.

Koski poolõ päävä paiku 
nakaú Ritsikä palu puult hürinät 
kostma ja palgikuurmaga ZIS 
nakaú kah paistma. Ma nõsti 
käe üles ja massin nakaú tuurõ 
maaha võtma. Sõitsõ sis tuu 
umaperädse, puutossu päält 
tüütävä massina palgikuurma 
otsan (kabiin olï joba inne rah-
vast täüs) Võru liina.

Pääle paaritunnist vinnümist 
pidi sohvri Võru surnuaia man 
massina kinni, hõigaú, et hüppä 
maaha, liina ei tohe kuurma 
otsan sõita. 

Naksi liina poolõ astma. 
Koidu la 6 hoovin olï hää suur 
unik ilusiid kõllatsiid rüäolgi. 
Säält käsù tehnikumi koman-
dant Puuni Juula aluskoti ilu-
salõ täüs toppi ja egäle mehele 

sai raudsängü kotus 
väikun katõ tarõga 
koolimajan. Üten 
tarõn olï viil laud 
ja tõsõn tarõn ahu 
ja pliidikene söö-
gi tegemise jaos. 
Vüürüsen tabureti 
pääl olï suumõsu-
kauss ja hoovi pääl 
kaiv, kost sai vett 
võtta.

Suurõ uulidsa-
puulsõ maja keldrin 
olli nelält rialt ütstõõsõ pääle 
nõstõdu kapikõsõ, kohe kästi 
panda kotust üten võet süük.

Tuu asi, et järgmädse hum-
mugu kapi manu minnen es 
olõ leeväpätsil inämb ütte otsa 
olõmangi, mi söögiissu suurt 
es muuda. 

Leimi rotimulgulõ punni ette 
ja rotil vaesõl olï hulga tege-
mist, et vahtsõnõ mulk jürrä. 
Nii meil ütstõõsõ tüssämine 
vaheldumiisi käve paar aastat, 
seeni ku puukursusõ poisi vaht-
sõ kapi teivä.

Radokuu keskpaiku olli mi, 
kümmekund klassivelle saanu 
Orava Aadu käest kutsõ tulla 
timä sünnüpääväle. Imä ja esä 
tahtvat kah nätä, kes omma 
poja sõbra ja koolivelle. 

Aadu olï liinapoiss ja elli 
säälsaman tehnikumi lähkül. 
Ku mi sinnä jõudsõmi, olli söö-
gi joba lavva pääl. Suuv sõmi 
Aadulõ kõgõ parõmbat ja saimi 
tutvas imä ja esäga. 

Meil pallõldi lauda istu ja 
mõnõ väiku ao peräst tulï esä 
Leonhard tõsõst tarõst. Imä 
Aurora üteï, et kalli Aadu koo-
livele, saistakõ kõrras pistü. 
Esä rulsõ valgõ rõiva seest 

sinimustvalgõ Eesti 
Vabariigi lipu valla, 
üteï, et võtkõ lipu 
mõlõmbis t  vee-
rist nii kinni, et tä 
katasi üleni sünnü-
päävälavva.

Tuu olï sääne asi, 
midä mi es mõista 
uuta säändsel aol 
nigu olï 1953. aas-
taga 24. radokuu 
pääväl. 

Moment olï väega 
pidulinõ ja pühälik. Nii mi 
saisi mi ja sõs nakaú Aadu 
imä tassakõistõ Eesti Vaba-
riigi hümni laulma. 

Meist kes mõistsõ, kes es 
mõista – a imä perrä laulsõ-
mi är kõik kolm salmi. Sõs 
kõnõï esä, ku tähtsä om 
täämbäne päiv, kui taa päiv 
ülepää võimaligus sai ja mis 
taa eesti rahvalõ om masma 
lännü. Lõpun üteï tä, et põra 
meil riiki ei olõ. A riigi aasta-
päivä ei saa mi käest kiäki 
är võtta. 

Mi muiduki kah õks tiid-
semi ütte ku tõist ja mõni 
olï lugõnu salhuisi «Nimed 
marmortahvlil», a et Aadu 
imä ja esä mõistsõ seo päävä 
meile noorilõ nii ilusas ja 
miildejääväs tetä, seo ei lää 
elu lõpuni meelest.

Orava Aadu vanõmbist 
sai meile sünnüpääväliisile 
neläs aastas nigu imä ja esä 
ja kõgõ kooliao neli aastat 
pidimi Aadu sünnüpäivä 
vana traditsiooni perrä. 

Ku ma Aadulõ ilda aigu 
Pärnuhe kõlisti, üteï tä, et 
tuu lipp om täl ilusalõ alalõ. 
Tubli Eesti miis olõt, Aadu!

Hää mälehtüs 
Põlva haigõmajast
Ku sa olõt tervüseviaga inemi-
ne, sis võit uma rehabilitatsi-
ooniplaani perrä saia haigõma-
jah ilma rahalda protsõduurõ, 
ku häste lätt.

Ma kävegi Põlva haigõmajah 
noid saamah. Õkva kitä tohtrit, 
kes olï väega lahkõ: kä ve hum-
mogu kõik tarõ läbi, küsse, et 
kuis magasimi ja kas midägi 
murõt kah om. Olõ varõmb kah 
olnu Verskah ja Võroh, a sääl 
olõ-i külh tohtrõt nännü roh-
kõmb ku haigõmajja minneh ja 
är tullõh paprit kõrda aiõh.

Põlvah om tuugi viil hää, 
et pia kõik protsõduuri omma 
üte (viiendä) kõrra pääl: soola-
kambri, viisäng, parafiini tege-
mine, ekä sorti võimlõminõ, 
ta sominõ, tegevüsteraapia, 
psühholoog, logopeed ja 
sotsiaal nõustaja kah. Õnnõ 
rühmäga hummoguvõimlõ-
minõ ja basseinih võimlõminõ 
omma tõsõ kõrra pääl.

Kõik naa ravilolõgi päävä 
lätsi häste müüdä ja tunnõ 
õkvalt parasi külh. Majandusõ 
sadaminõ es tohtnu joht pensio-
näärist tervüseviaga inemiisi 
väega hirmuta. Olõmi olnu jo 
kõgõ optimisti, nigu üteldäs.

Kitä iks viil tuud tohtrit, 
kes tulï ka inne kodominekit 
tarrõ ja küsse tervüse kotsilõ. 
Ku tarõst vällä nakaú minemä, 
suuv sõ õkva kättpiteh viil ter-
vüst ja hääd kodojõudmist. Mis 
sa hing viil tahat!

RIITSAARÕ LAINÕ Paidra küläst

Vahtsõaastakuu lõpun anè 
Räpinä vald avvomärgi 50 aas-
takka oppaja-ammõtit pidänü 
Naha algkooli direktrile Peebu 
Valvelõ (68). 2001. aastagal sai 
kavvaaignõ kuulmeistri ka pää-
ministri käest kodanigupäävä 
avvomärgi. Kukki Naha koolin 
käü täämbä õnnõ ütessä last, 
tege Peebu Valve kõik tuus, et 
näist inemise kasunu. 

Sa ku vana kooli kuulmeistri,  
ku kaet tast vana Võromaa 
veere päält, kuis Eesti hari-
dust käänetäs, miä kõgõ edi-
mält vällä üldä tahat?

Kuul piässi mu meelest olõma 
konsõrvatiivsõmb tõisist eloala-
dõst. Kuul om väega pikäs aos 
noorõ inemise kasumisõ kotus 
ja piässi olõma järepitev.

A viimätsel aol om koolieloh 
kuigi väega hüplemä nakatu. 
Haridusministri tahtva kah 
kõgõ midägi muuta. A mu 
meelest piät inne tuud tundma 
opma, midä muuta tahat.

Midä arvat haridusministri 
mõttõst, et vanalõ Võromaalõ 
või nu alalõ jäiä õnnõ kats kesk-
kuuli: Põlvalõ ja Võrolõ?

Jälki üts läbimõtlõmalda 
samm: olõ-i paika pantu nuu 
aúa, mis tollõlõ sammulõ per-
rä tulõva. Nuu opilaisikodo, 
millest kõnõldas, piässi inne 
olõma valmis ja är proomitu, 

ku säänest asja tegemä tahetas 
naada. Kotoh proomit kah inne 
vahtsõ koogi vai praadi är, ku 
läät tuud rahvalõ pakma!

Latsõ kistas är kohegi kavvõ-
lõ ja näist saa-i inämb kodo 
ta gasitulõjat. Ku lats joba är piät 
minemä, mille tä piässi sis mi-
nemä Põlvahe vai Võrro? Asi täl 
sis joba Tartohe minnä! A äkki 
löüd, et piät Talinahe mi nemä? 
Säält edesi mindäs joba lakja 
ilma. Uma rahva ala lõhoitmisõs 
olõssi vaia elo vee remaal alalõ 
hoita. Tuus piäs si riigijuhi rah-
vaga nõvvo pidämä.

Kas erikuuli saatmisõ asõmõl 
piässi harilik kuul pätipois-
kõisi ja -tütärlatsiga toimõ 
tulõma?

Mi teemi tüüd ka erivajadui-
siga latsiga. Mul om üts toimõ-
tulõki-lats ja kats lihtsämbä ka-
vaga last, kedä vanõmba es taha 
är saata. Õnnõs toimõndasõ 
Räpinä vallajuhi põhimõttõl: 
ütessä kõrda mõõda, üts kõrd 
lõika. Nii om mi kuuli viil alalõ 
hoitu. Noil latsil om mi väikoh 
koolih hää ja raholik oppi.

A pätipoiskõisi (vai nigu 
nimetedäs: käitumishälvetega) 
hariliguh koolih oppamisõs 
piät olõma kimmäs abioppaja 
süsteem, ka egä väikumba, 
mõnõkümne latsõga kooli man 
psühholoog, sotsiaalpedagoog, 
logopeed. A üteldäs, et noidõ 

jaos rahha ei olõ. A peräh po-
litseinigu jaos om külh rahha, 
kes piät egä päiv kuuli tulõma, 
turvamiihi jaos, alaiäliidsi kom-
misjoni jaos, vangimajjo jaos! 
Pättest saa-i vallalõ, a vähämb 
saa näid külh olla. 

A nuu ammõtnigu kaesõ õnnõ 
uma ilosa Tuumpää maja seest 
üllest alla ja tahaki-i rahva sisse 
tulla. Kisklõsõ õnnõ sääl ummi 
kuluhüvitiisi peräst. Mille op-
pajal ei võissi kah kuluhüvitiisi 
olla? Ma tahassi kah äkki latsõ-
vanõmbalõ kohvi pakku, ku 
ma tedä kutsu arõnguvestlust 
pidämä!

Ilda aigu näüdäti telekan, kuis 
hindäst vällä viidü tüüoppusõ 
oppaja lätú pätipoiskõsõlõ 
kässiga kallalõ. Midä tuust 
aúat arvat?

Suurõmb jago latsi saava 
ütitsist reeglist arvo, a üts liik 
erivajaduisiga latsi saa-i. Va-
nastõ panti sändsit arvo saama 
füüsilidse valuga. Ma ei arva, 
et tuu hää om, a mu meelest es 
pidänü tuu ka välistet olõma.

Ku inemine tege tõisilõ hallu, 
piät tä määndselgi määräl ka 
tuud esi tunda saama, et arvo 
saia, midä tõsõ tundva.

Mä ei mõista tuud miis oppajat 

hukka. Mi piässi hoobis tedä 
tunnustama, et tä julõú minnä 
sändse üllehpidämise vasta. Ma 
piä väega lubamatus, et koolih 
käü füüsiline vägivald ja tõsõ 
latsõ piät kannatama. Ma saada 
uma kõrraligu latsõ kuuli, hoo-
litsõ kõgõ iist, oppa, et nii ja naa 
ei tohe tetä, a sis om sääl tõnõ, 
kes tohes kõkkõ tetä!

Kõnõldas politseist – politsei 
ei jõvva kohalõgi nikani ku tõnõ 
lats maaha lüvväs! Ku suur 
inemine näge, et tõsõlõ latsõ-
lõ mindäs kallalõ, kasvai sis 
ubinidõga, sis tulõ vahelõ astu 
ja tetä kõik, et konflikt saasi 
lahendusõ, olku tuu sis kasvai 
füüsiline vahelõsegämine.

Ku üteh klassih om üts sääne 
paharet, sis saa viil kuigi, a ku 
näid om joba kats, sis näil om 
suur jõud – ma näe tuud joba 
ummi erivajaduisiga latsi pääl.

Olõ tah esi 50 aasta joosul 
ütte-tõist nännü. Olï hulga aastit 
tagasi üts juhus, ku poiskõsõ 
sõksõ vanainemise katust ja mi 
pahandi naidõga. Järg mädsel 
pääväl tulï imä kuu li ja sõimaú 
meid matsi muudu läbi. Nuu 
vele saivaki pätis, lätsivä van-
gi. Imä iist es hoolitsõ kumbki 
poig. Kuuli räbälih ja ütsindä.

Tõnõ imä vidi ainu kõist poi-
ga kavvõst kuuli kelguga. Eski 
neländäh klassih viil. Ku imä va-
nah iäh väega hai gõs jäi, es tuu 
poig tälle ütte leeväpätsi kah.

Pümme armastus om latsõ 
hukatus! Kuna ja kuis täst sis 
inemine saa?

Mille tuu hää om, et väiku 
kooli oppaja tund häste ekä 
last ja timä peret?

Tuu om hää asi. Ku om tark 
oppaja, püüd tä latsõ murrist 
arvo saia ja lahenduisi otsi.

Määndside Naha kooli vilist-
läisi üle uhkust tunnõt?

Näid om väega palïo! Ma 
piä väega suurõs väärtüses, ku 
latsõst saa tüü- ja perre inemine 
ja tä vii mi ütiskunda edesi.

Seo kooli sainu vaihõlt om 
vällä kasunu Parksepä Valdur, 
kes om aastakümnit Elva muu-
sikakooli akordioni oppõjõud 
olnu. Täl om vana haigõ imä 
siin ja tä käü egä nädälivahe 
siin ja koolivaheao kah. Külä-
rahvalõ tege tä häädmiilt tuuga, 
et mäng küläpidol, juht õdakit 
ja tege jõuluvanna.

Naha kuuli om palïo avitanu 
Ziugovi Jaak, kes tõi umal aol 
kuuli arvutit ja om jäänü kooli 
patrioodis seoniaoni. Kooli lipu-
varras om Jaagu kingit. Naha 
külävanõmbast Liiva Kaidost 
om häämiil, ma olli timä edimä-
ne oppaja. Laululats Saksingu 
Liina opp ülikoolih luudustii-
düisi, egäl kooli juubõlipidol 
tulõ tä iks laulma.

Küsse HARJU ÜLLE

24. radokuu 195324. radokuu 1953
Minevä neläpäävä arotõdi Võro instituudin joba tõist kõrda 
võro keele ja kultuuri asjo. Teema olï seokõrd «Määne om 
«õigõ» võro kiil?». Arotust juhtõ Silla Sixten.

Jutus tulli sändse murrõ, et mille mõni inemine mõist 
häste võro kiilt kõnõlda, a näütüses Uma Lehe lugõminõ 
om täl väega rassõ. Vai et vanaimä ütles tõistmuudu, ku 
lehen kirotõt om. 

Keeleuurja Saarõ Evar ja Jüvä Sullõv seledi tuu pääle, et 
vana Võromaa sais kuun katsast kihlkunnast ja egän kan-
din kõnõldaski esimuudu. Eesti keele sõna praegu kotsilõ 
om võro keelen kogoni 14 sõnna: parhilla, põra, prõlla, 
põrõhõlla jne. 

Tulï ka küsümüs, et ku inemine näütüses Umalõ Lehele 
kirätükü saat, kas toimõndaja nakkasõ sis tuud kõrraga 
keskmidse ütidse võro keele perrä ümbre tegemä, mille 
keeleinemise omma katsa kihlkunna ütitside juuni perrä 
kokko lepnü.

Tuu olõ-i siski niimuudu: ku kirotaja om peri Vahtsõliinast 
vai Kasaritsast, sis või tä rahumeeli kirota: «kotoh» vai «mõt-
sah», Urvastõ inemine jäl et «kotun» vai «mõtsan» ja lehen 
saiski täpsele niimuudu. Umaette hädä tulõ sis, ku inemine 
om võro keele sõna är unõhtanu ja kirotas näütüses «ämblik». 
Sis tulõ inemisele kõlista ja perrä küssü, kas timä kodokülän 
üteldäs tuu eläjäkese kotsilõ «härm», «härmävitäi» vai viil 
kuigi tõistmuudu.

Hää Uma Lehe lugõja, kirotagõ meile iks niimuudu, kuis 
ti kandin kõnõldas! Tuu hoit alalõ egä vana Võromaa nuka 
keele illo ja põnnõv om lukõ kah, kuis üten vai tõsõn nukan 
määndsegi aúa kotsilõ üteldäs.

HARJU ÜLLE

PEEDOSAARÕ KAISA PILT

Kapell Asjapuud.

10 aastakka rahva-
muusigat Aśapuiõga 
PEEDOSAARÕ KAISA

1997. aastagal isti kolm 
miist – Meltsovi Endel, 
Lepä Valdeko ja Pähnä 
Riho – üten pidolavva 
takan ja kaiva, kuis 
tõsõ pillimehe mängvä. 
Mehe naksi arotama, 
et võisi aoviidüsses 
midägi säänestsamma 
tetä. Plaan panti paika 
ja otsiti pilli vällä, a 
mängmä naati viil katõ 
aasta peräst.

«Kõik pilli – akordion, 
kannõl ja kontrabass – 
tahtsõva kõvva remonti. 
Pilli olli tükk aigu saisnu 
ilma mängmiseldä,» ju-
tusç kapelli Asjapuud ras-
sõst algusõst Pähnä Riho. 
«Tugõjas taa man olï Võro 
vald, teno kellele saiva 
pilli kõrda,» tulõtas Riho 
miilde.

1999. aastaga 15. rado-
kuu pääväl sai Riho talon 
edimäne pruuv tettüs, sääl 
tetäs pruuvi parhillaki. Es 
lää kavva aigu, ku tetti 
ka edimäne mäng Kungla 
rahvamaja man. «Rahvas 
jäi rahulõ ja niimuudu seo 
asi minemä nakaú,» ütles 
Riho muiatõn. 

«Nimi Asjapuud tulï 
nii, et edimäidsil aastatil 
mänge kuun mehe, kelle 
perekonna nime olli Pähn, 
Lepp, Vaher ja mi sisse 
oll är essünu ka üts naanõ 
perekonnanimega Asi. Nii 
siis Vaher Heino mõtligi 
vällä ansambli nime mi 
perekonninimmist – Asi 
ja puu kuun – ka nii saiegi 
Asjapuud,» selet Riho.

Täämbä om Aúapuid joba 
säidse: pensionääri Pähnä 
Riho (lõõts), Pähna Silvia 
(kõrina) ja Vaheri Heino 
(mandoliin), Jaagumäe talo 
tüüline Asi Liia (kannõl), 
Selveri klienditeenendäjä 
Lilosoni Tiiu (kontrabass), 
Parksepä spordiklubi triinjä 
Palo Kalev (kitra) ja Sõm-
mõrpalo hooldõkodo juha-

taja Lindmetsa Harri (lõõts). 
Esinemiisi om kapellil olnu nii 
150 ümbre (täpsä rehkendüs 
om Pähnä Rihol segi lännü).

Mille neo inemise kapellin 
mängvä? Liia: «Seo pillimäng 
om mul joba veren, latsõst 
pääle olõ mängnü.» Harri: 
«Saa uma egäpäävämurõ maa-
ha raputa ja hobi iist om taa 
kah.»

Pillimäng miildüs Riholõ, 
selle et nii saa tä tetä muusikat, 
mis tälle väega miildüs. Timä 
jaos om tähtsä ka ütine kõrra-
hoitminõ. «Meil säänest asja ei 
olõ, et ildas või jäiä. Iks tuldas 
täpsele kohalõ. Mu moto om, 
et täpsüs om tõsõ inemise aost 
ja tõsõ tegemiisist lukupidämi-
ne,» kõnõlõs Riho elotargalt. 
Tarkust täl jakkus, joulu aol 
pidi tä umma 70. juubõlit).

Mäki vallutamisõst olõ-i 
aúapuu inemise kunagi unis-
tanu. 

«Mi olõ-i tippõ takan ajanu. 
Mi tsihis om rahvamuusika 
edendämine,» om Riho mõtõ 
selge. Mängmän omma mehe 
käünü nii põâa- ku lõunanaab-
ridõ man.

Mitmit kõrdu om käüt ka 
laulupidol, a seo aasta jääs 
sõit arvada är. «Algusõn kül 
plaansõmi iks minnä, a raha 
omma jo kõik kokko tõmma-
du ja ega inemiisi rahakukru 
omma ka kõhna. Repertuaar 
om kah palïo keerulidsõs 
aetu,» seletäs Riho.

Aúapuiõl om kümne aasta 
seen iks ka ütte-tõist naïalist 
ette tulnu. 

Ütskõrd mänge nä Muna mäel 
inne mõtsavelli-tiatritükkü. 

«Mikrofonnõ olï veidü ja 
ma sis ütli, et ah, vast olõ-i 
akordionilõ vaia, et pankõ 
hoobis mandoliini ette. Terve 
mängmise ao ma muud es 
kuulõki ku mandoliine. Perän 
tulï rahva seest üts väega hää 
muusikamiis Pihu Alo ligi 
ja üteï, et ega suurt muud es 
kuulõ, a mandoliin mängse 
uma osa väega häste maaha!» 
naard Riho tuud viil täämbägi.

«Rahvamuusika om tuu, 
midä tulõ iks alalõ hoita,» 
om Riho kimmäs arvaminõ. 
«Näpu viskamist või külh olla, a 
noorõmbidõ põlvi jaos om vaia 
alalõ hoita iks tuud kah, midä 

vanaesä umal aol teivä.»
Ansambli Asjapuud liik-

mõ käävä ka tõisin puntõn 
pilli mängmän. Kolm näist 
mängvä väega esierälidsen 
mandoliine orkestrin. «Mi 
tiidä säänest tõist Eestin 
olõ-i,» ütles Pähnä Riho 
uhkusõga. Ainukõnõ Eesti 
mandoliiniansambli om 
Zorbas – Kreeka muusiga 
tegijä.

Pähnä Riho arvas esi, 
et mandoliinimuusiga om 
inämb kullõmisõs, a üts-
kõrd om trehvänü, et õkvalt 
edimädse luu perrä om naa-
tu kamaaruškat tandsma.

Ansambli Asjapuud sün-
nüpääväpido 21. radokuul 
olï kõvva ette valmistõt. 
Küläliisis Võro rahvamuu-
sika orkestri, mandoliini-
orkestri, Tartese Heino, 
Laanõlill, Vannamuudu, 
rahvatandsja, puhkpillior-
kestri ja hulk tõisi sõpro. 

Aúapuiõ ansambliga köü-
det pido käävä õks hummo-
guni ja muusikalukõst tulõ-i 
puudust. Jõudu ka järgmäd-
ses kümnes aastas!

Jalost! Ma tulõ Sõmmõrpalost!
PEEDOSAARÕ KAISA

Interneti nuuriportaalin 
Rate.ee om 170 liikmõga 
klubi nimega «Iist jalost   
ma tulõ Võromaalt – tah 
om elo hää.» Klubi luuja ja 
umanik om Sõmmõrpalost 
peri Võro Keskliina güm-
naasiumi 11. klassi nuur-
miis Kinna Andre (17).

Mõtõ sääne klubi luvva tulï poi-
sil aasta tagasi. «Om ütlemine, 
et «Iist, jalost, ma tulõ Sõmmõr-
palost!»» seletäs Kinna Andre. 
«Tuudaigu ma sääl ka elli. A 
mõtli, et võissi iks Võromaa 
kotsilõ midägi olla. Nii sündügi 
seo nimi ja klubi.»

Aúa mõtõ om võrokõisi kok-
kovõtminõ ütte kluppi. «Mõnõ 
klubi liikmõ omma Võromaal 
sündünü, a eläse parhilla näütü-
ses Põâa-Eestin,» tiid klubi 

umanik tõisist klubiliidsist.
Võrokõisi klubil omma ka 

uma foorumi – kotussõ, kon 
inemise saava määndsegi mõttõ 
vällä kävvü ja kutsu tõisi üles 
tuu kotsilõ umma arvamist vällä 
ütlemä. 

Näütüses üts nuuri arotaminõ 
käü tuu üle, määne võissi olla 
kõgõ lahedamb võrokiilne sõna. 
Pakudu sõna omma näütüses: 
hainatsura, pudsunudsija, pini-
piiruski, kusikuklanõ.

Klubin testitäs ka umma 
võro keele mõistmist, kaivatas, 
ku eestläse olõ-i mõnõst võro 
sõnast arvo saanu, kõnõldas tõi-
silõ naïakit juhtumiisi: näütüses 
kirotas tan 16aastanõ Võro liina 
tütärlats Sirje, kuis mändsegi 
pääliinlasõ jalotanu Võro liina 
piten, ütele näist olï kõlistõt ja 
küsütü, mändse uulidsa pääl tä 
parajalõ om. Pääliinlanõ kaenu 
silti üte värehti külen ja ütelnü, 

et uulidsa nimi om «Purõja 
pini».

Klubin om täämbädse sai-
suga 170 liigõt ja seo nummõr 
mugu kasus. «Suurõmb jago om 
iks tutvit mul sääl,» seleç Andre. 
Ka Uma Lehe toimõndusõlõ 
tulï mõni tutva nimi ette: klu-
bin om ka mõni usinamb lehe 

latsimõistatusõ lahendaja ja 
võrokeelitside juttõ kirotaja.

Tuu lätt võrokõisi klubilõ 
kõrda, et näid om tähele pantu: 
Andre kõnõï, et timä tutva 
Paloka Siim (18) lasù kõrraga 
klubin jutu vallalõ, et näid om 
tähele pant ja et võrokõisi klu-
bist leheluku tetäs.

Kinna Andre kõnõlõs, et 
nigu palïo noorõ, tä siski esi 
väega häste võro keelen kõnõl-
da mõista-i. Arvo saa külh 
kõgõst.

Klubi umanik muhelõs ni üte-
les, et palïo tahtva timä klupi är 
osta (Rate'in om uma virtuaalnõ 
raha SOL, mink iist saa osta-
müvvä klupõ, laati kõnnõ kaarti ja 
saata kaemisõ-kingitüisi – UL).

«A säänest hinda vast ei olõ-
ki, mille iist ma olõ nõun seo 
klubi är müümä,» om Andre 
uma klubi umanigus olõmisõ 
üle uhkõ.

Võromaa miis SAAREPUU JAANUS 
lätś tüüle Tatarimaalõ Kaasani 
kanti. Uma Lehe lugõjilõ jaga tä 
ummi tähele panõkit elost 
täämbädsen Vinne riigin.

Kiri KaasanistKiri KaasanistKiri KaasanistKiri KaasanistKiri KaasanistKiri Kaasanist

Kolmas kiri. 
Kaasani päiv ja üü
Alostusõs (ja minevädse kirä 
miildetulõtusõs) piä õkvalt 
ütlemä, et rong tulï, nii et peris 
tühjä tuu liipride egäpääväne 
puhtasragominõ iks es lää.

Lubasi Kaasanist kõnõlda. 
Eestläisi ja nii ka mu jaos 
tulõ Kaasani liinaga muidogi 
õkvalt korvpall ja Mürka 
miilde, kiä uma jutu perrä tan 
Kaasani Uuniksin mängse. 
Ma iks edimält pruuvsõ näile 
siin seletä, et  ma tiiä kah 
Mürkat ja nii, a es tii kiäki 
tõist näko. 

Kuigi kahtlanõ tundu tuu 
asi, a sis loi Inernetist, et 
Mürka mängse hoobis Kaa-
sani kasiinodõn hasartmänge. 
Noijah, ja sõs es julgu vast 
naasõlõ üteldä ja mõtõlgi tuu 
korvpalliluu vällä. 

A liin esi om illos ja vana. 
Rahvas päämidselt vinläse ja 
tatarlasõ. Ja huulmada tuust, 
et üte omma pravaslavniku 
ja tõsõ musulmani, saava nä 
ütstõsõga ilostõ aúa aetus ja 
määnestki suurõmbat kisklõ-
mist ei olõ. 

Ei mõistaki üteldä, et mil-
lest tuu tulõ – kas jahutas 
külm ilm miilt vai om kom-
munismi idee seo põlvkunna 
usu kimmüst veidembäs võtnu 
vai viil midägi kolmandat.

Mitu nädälivaiht sõidi müü-
dä keskliina ja otsõ kortõrit. 
Lõpus iks löüdse kah. 

Kortõri umanik olï päältnätä 
50-aastanõ tatarlanõ ja uma 
kauba häädüsen kimmäs. Põh-
jusõ alatõn tuust, et kortõrin 
om lämmi vesi ja lõpõtadõn 
tuuga, et lähkül om mitu 
mošeed, kost hindäle mosle-
mist naist saa valli. 

Hapõn ku moslemis saa-
misõ põhialus ollõv mul jo 
olõman.  

Kirotimigi üürilepingu ala 
ja kunagi pidimi viil kimmähe 
kokko saama ja aúa kõrdapiten 
sisse pühitsemä.

Paaril kõrral olõ käünü 
ka Kaasani üüello kaeman. 
Tatarstani hotelli all om üts 
söögikotus, kon maru hääd 
šašlõkki andas ja säälsaman 
om tõsõ kõrra pääl resto-
raan, kos sis nädälivahetuisil 
süvväs, juvvas ja jalga keeru-
tõdas. 

Kuigi ma olõ-i ilman Edu 
poodi pääl olnu Võru restoraa-
nin käünü (ma olli tuul aol, ku 
tuu asutus viil hiilaú, trennin), 
kujota ma umbõs ette, et sääl 
olï säänesama melu.

Säänest padujuumist nigu 
inämbüs inemiisi Vinnemaa 
pääle mõtõldõn ette kujotas, 
ma es näe. Jah, istuti ja võeti 
viina ja lüüdi tandsu, a õnnõ 
üte tütarlatsõ pää olï vaonu 
lavva pääle ja ku sis turvamiis 
tedä veidü turguç, olli nätä 
ikõdu silmä… ja rohkõmb 
puëon inemiisi nigu es olõki. 

Tuul samal teemal aimi 
juttu üte paikligu vinne tütär-
latsõga, kiä üteï niisama, et 
vinläisist kõnõldas ku hirmsist 
joodikist, a ku tä Türgün puh-
kusõl olï, alostiva sakslasõ ja 
pribaldi hummogut viinaga 
ja es tulõ päiv aigu hotellist 
vällä… 

Ma esi usu, et tuu asi om 
veitkese niimuudu, et suurin 
liinun, kos inemiisil iks tüüd 
ja tegemist inämb, olõ-i tuu 
asi tõtõstõ nii hull, a maakotus-
sin omma nuu kogussõ iks 
suurõ.

Palïo õnnõ sünnüpääväs, Eesti 
Vabariik!

Piimäseene võlu
Kohopiimä-taolinõ piimäsiin 
ei olõ vahtsõnõ asi vast kel-
lelegi, iks teedäs tuud kah, et 
piimäsiint pruugitas tervüse-
häti ravis.

Siint tulõ egä päiv kimmäl 
kelläaol kurnada, mõska kül-
mä viiga ja sõs 400 grammi 
piimä poolõlistõ purki pääle 
valla. 

Marle kummiga pääle, sis 
saa siin hingädä.

Või olla köögin riiuli pääl 
vaëolidsõn kotussõn. 

Ku siint om joba kasunu 
rohkõmb ku kats tiiluidsatäüt, 
sõs või vahtsõ pordsu tetä 
vai siint edesi hääle sõbralõ 
anda.

Nii mul naanõ Aili saigi 
tollõ seene uma hää sõbranna 
käest. 

Avitas tuu siin egäsugu-
maidsi häti kõrral. Tuu kurnat 
seeneliim om nigu keefir, hää 
juvva.

Elo om kipõ ja õks unõhtat 
tõnõ päiv seene vahtsõnda-
mada. 

Juhtugi nii, et nätäl aigu 
es saa vahtsõndõdus. Toda 
piimä es kõlba sõs inämb 
juvva. Väega vänge. Kaâo olï 
minemä kah visada. 

Sõs löüdse naanõ, et tollõl 
seeneleemel om kõva hapas-
nik seen, mis piässi häste 
avitama valutavidõ puusõ 
määrmises. Naanõ määrse 
puusõ ja hummogus olïgi 
valu kaonu!

Sai ka edespiten määritüs 
ja tõtõst aviç. Ma esi kah 
pruuvsõ naasõ iinkujol haigit 
kotussit määri. Mitu õdagut. 
Aviç!

Nädäline piimä-seeneliim 
om väega otav rohi. 

Rohopoodõn olõva piaaigu 
saakroonidsõ salvi omma 
kah hää määri, a seol vaesõl 
aol om saisnu piimä liim kah 
pia sama hää rohi, midä või 
hukkaminegi iist külmäka-
pin hoita ja massa-i taa pia 
midägi.

Piimäseene võlu om õks 
suur külh. Pruuvkõ perrä.

MANDLI SULÕV

Hüvä nõuHüvä nõuHüvä nõu

Kinna Andre vidä Rate'in 
võrokõisi klupi.

PEEDOSAARÕ KAISA PILT

RUITLASÕ
OLAVI, 
testitü jordo

Avvustagõ joodikut!

Tossu Tilda pajatusõTossu Tilda pajatusõTossu Tilda pajatusõTossu Tilda pajatusõ

Vastussõq saatkõq
Tartu 48, Võro liin
65609 Uma Leht vai 
info@umaleht.ee.

Manoq kirotagõq uma 
nimi, vannus, aadrõś  
ja telehvoninummõŕ.
Vastajidõ vaihõl loosi-
tas vällä võrokeelitsit 
latsi raamatit vai 
kasette ja Uma Lehe
klepse.

LatsilõLatsilõLatsilõ

Kuuluda

Viimäne paraat, ilma muusikalda

Joonist́ SAARÕ EVAR

omma madala.
Kujotagõ hindäle ette, mis 

tunnõ teküs säänest pilti nätä! 
Laut võhlõ täüs, a üttegi liik-
mist ei olõ! Lehmi sälä pääl 
kah võhlu rian nigu herne. 

Ega nä väega suurõ es olõ-
ki, tsipakõnõ suurõmba ku 
hariligu hiire. Ussõ man kõgõ 
viirmäne olï suur nigu mi 
kass. Tä es olõki väega sille 
olõmisõga. Suur ja hall. Väi-
ko olli külh sille.

Edimäne mõtõ olï, et võta 
kinni tuu suurõ võhlu. A sis 
turgaht päähä, et olõ väiko 
rõivaga, kaal ja pää palïa, 
kindit kah ei olõ käen. 

Täl omma kah jo hamba ja 
küüdse ja rabõlda jõud kah 
kõvastõ. Timäga ma toimõ 
es saanu! 

Vist esiki küünüti kässi, elä-
jäkene olï pää kotsil. Üttegi 
liikmist es olõ, õnnõ orrõ pääl 
mõni hand jõnksaç. Paari sam-
muga olli lehmä man, haari 
ütte ja tõistõ kätte võhlupoja 
ja padavai tarõ mano.

Ussõ pääl tulï poig vasta ja 
küsse:«Mis sääl lauda man 
olï?» No mis sääl olï! Nõsti 
käe üles ja näütsi. 

Lats naaú naarma: «Imä 
tege andúakut nalïa!» Roti poja 
hand jõnksaç. Naar olõs nigu 
poolõs lõigat. Mu vana imä 

tulï uma katõ kepiga tõsõst 
tarõst kah kaema. Ütli:«Laut 
om võhlõ täüs!» Poiskõnõ 
panè õkva ajama, mul lätú tsi-
pakõnõ aigu, lätsi kah perrä. 
Imä liibaú uma katõ kepiga 
kõgõ takan. Esä olõs tahtnu 
kah nätä, a tä es jõvva ussõst 
kavvõmbalõ tulla.

Lauda man olï suur võhl 
kaonu. Lehmi sälä puhta. Puul 
lauta võhlõst ka puhas. Rotiria 
lätsi ütstõsõ takan parra huu-
ga, ilma rüsinäldä, nigu niiti 
piten talamulkõ poolõ. 

Vahemi õnnõ, ollimi lum-
midu. Vot määne paraat, õnnõ 
ilma muusikalda! Lasimi näil 
rahuligult minnä, ku nuu kats 
vällä jättä.

Järgmädsel pääväl olï mul 
tüü man edimäne asi toda 
uudist kõnõlda. 

Ku jutuga ütele poolõ sai, 
sõs kõgõ vanõmb, ammu jo 
pensionär, üteï: «Olï sul kah 
pää otsan niimuudu lauta 
juuskõ, sääl olõs võinu jo 
varga olla! Eläjä rüükvä tuud 
kah, ku võõra laudan toimõn-
dasõ!»

Naasõ jäivä kõik vakka, 
egäüts mõtõï ummi mõttit ja 
päiv olï vaiknõ.

Latsõ käve paraadil är. Järg-
mädsel pääväl tuusama vana 
naanõ üteï: «Mi arotimi taad 

asja. Tan om tähendüs. Är 
sa mõtõlgu nii halvastõ, et 
õnnõ sullõ tähendäs.»

Ku ma ildampa poodi 
man kõnõli, sis kaupmiis 
naarsõ minno umakõrda: 
«Om sul kah tahtmist suurt 
võhlu kinni võtta!» 

Miihil olï antu käsk poo-
di man jõusöödäkuur puh-
tas tetä. Koskilt olï suur 
võhl vällä tulnu. Mi kandi 
Madis olï tahtnu kah suurt 
võhlu är tappa. 

Tõsõ võhlu olli kallalõ 
tulnu. Mehe visanu vigla 
kos sedä ja tõist, kaenu 
õnnõ, kuis vällä saa. Jo tä 
vist viglaga viroç kah, kuis 
mu laudan võhl muido vei-
dikene rädsit vällä näkù.

Kiäki meist es näe ette, 
et elo nii kipõstõ või muu-
tuda. 

Paraadi jäi eelätsehe. 
Tulliva rassõ ja keerolidsõ 
ao, nii mullõ ku meile. Lat-
sõ es lää inämb paraadilõ ja 
kaalarätti kah inämb kaala 
es panõ…

Mille paraat ilma muusi-
kalda? Tuuperäst, et võhlõ 
paraati kõgõ ei olõ. Egäüts 
ei näeki säänest asja. Muu-
sikat es olõ ja piuksmist 
kah es kuulõ. Kõik käve 
tävveste tassa.

Elo allakäük

Vanamiis lätú polikliiniguma-
jan vetsu, ai uma aúa är ja naaú 
kipõ sammuga välisussõ poolõ 
astma.

A tuu miis, kiä vetsumas-
su korjas, juusù täl takan ja 
hõigaú: «Kats kruuni, kats 
kruuni!»

Vanamiis käänè ümbre ja põ-
roç vihatsõlõ: «Olõ-i hindälgi, 
kost ma viil sullõ võta!» Lätú 
edesi, esi porisi nõna ala: «Kae, 
miä taa elo allakäük inemiisiga 
tege! Peräkõrd pasva egä nuka 
pääl sinno sandikõsõ...»

Vanamiis olï maalt ja es tiiä, 
et liinan om kusõminõ kah 
massulinõ.

Unõtablett

Maanaanõ panti haigõmajja. 
Tä olï elopäävä väega hää 
unõga olnu. Jo varra õdagu olï 
tä haigõmajangi asõmõ pääl 
sällüle ja magasi.

Inne üürahhu kuulè tä läbi 
unõ, kuis valvõõdõ tulï pala-
tihe ja küsse, kas kinkalgi 
määndsitki suuvõ kah om. 
Tuu naanõ olï tähele pandu, 
et päämine asi, midä küstäs, 
om unõrohi. Tä tekù üte silmä 
vallalõ ja üteï: «Ku saasi üte 
unõtableti.»

Sitta kraami 
korjaman

Taa jutt om viil tuust aost, ku 
suurõtii pääl sõidõti hobõsidõ-
ga. Viieaastanõ Elsakõnõ Ka-
saritsast käve uma kelgu pääle 
säetühe kastikõistõ talo aia 
väetämises hobõsõjunnõ kor-
jaman. Lats mõisç olla kodolõ 
tarvilik...

Ütskõrd ku Elsa jäl uma 
riikesega tiid piten lätú, sõiç ti-
mäst müüda külämiis ja küsse: 
«Mis kraami sa, latúkõnõ, tan 
korjat?»

«Iks sitta kraami!» olï Elsa-
kõsõ julgõ ja ausa vastus.

ORASSONI RAEL-ADIINAORASSONI RAEL-ADIINA

Tuu juhtu sis, ku olï viil Tuu juhtu sis, ku olï viil 
ENSV.

Nigu latsil iks, nii ka Nigu latsil iks, nii ka 
mu pojal tulï õdagu mu pojal tulï õdagu 
koskil kellä ütsä aigu koskil kellä ütsä aigu 
miilde, et hummõn om miilde, et hummõn om 
paraat, oppaja käsù val-paraat, oppaja käsù val-
gõ pluusõ ja kõrraligu gõ pluusõ ja kõrraligu 
puhta verevä kaalarätiga puhta verevä kaalarätiga 
kuuli tulla.

Vahtsõt kaalarätti koton Vahtsõt kaalarätti koton 
es olõ, pidimi vana kõrda es olõ, pidimi vana kõrda 
saama. Kaalarätil olï saama. Kaalarätil olï 
sõlm seen, jo poiskõsõ sõlm seen, jo poiskõsõ 
tapliva. Tollõ vallalõ tapliva. Tollõ vallalõ 
arotaminõ võtç joba arotaminõ võtç joba 
tükk aigo. Imä olku tükk aigo. Imä olku 
tuu võlur! Kaalaräti 
olli hääst siidist ja 
ku tuu lõpus triigitüs ku tuu lõpus triigitüs 
sai, läükse tõnõ!

Pluusõ sai kah mõstus. Pluusõ sai kah mõstus. 
Suumõsukauss käen, lätsi Suumõsukauss käen, lätsi 
vällä. Olï tsipakõnõ lummõ 
sadanu, maa es olõki peris 
valgõ.

Kuulõ,  lehm laudan 
müüg, kikas kirg! No mis 
sääl vallalõ om? Iks nigu 
üü-aig! Ruttu tarrõ, lasi 
vahtsõst laudatulõ pala-
ma, haari võtmõ. Joosuga 
lauda mano, olõs ma no 
pinigi üten võtnu! Meil olï 
ALMAVÜn targas opat 
hundipini Jerri.

Laut olï vanan rehetarõn. 
Rehealotsõn olli haina elä-
jile. Tuuperäst olïgi mitmõ-
kõrdnõ tulõ palamapand-
minõ. Rehealodsõ ussõ man 
üts lülit ja laudaussõ man 
välänpuul tõnõ.

Kõik ussõ olli ilostõ kin-
ni, tulliga kõik kõrran. A ku 
ma laudaussõ vallalõ tei… 
Oi sa mu jummal, mis sääl 
olï! Vot tuud olï joba rassõ 
usku!

Rehetarõ kolmõ saina 
palgi ja kolmõ laetala veere 
olli võhlõ täüs. Esihindäst 
mu silmäle olli nä peris 
ilosa. 

Innembä (ka kolhoosiaol) 
kuivati tan villä, sis mustõ 
palkõ pääl paistu nä peris 
helle halli, altpuult piaaigu 
valgõ. Tuli paistu ussõ kot-
silt üleväst, rehetarõ ussõ 

Mootorsae ja võsaka 
– 1200 kruuni 

odavampa ku muido!

Toomi kauba kodo kätte!

www.saepood.ee
Tel 513 1511 (Elar)

Ristsõna lahendamisõs kirodaq (üllest alla) kruudukõisi sisse pilte perrä sõnaq. Vastussõs 
saat teedäq üte vana Võromaa kotussõ nime! Ku tiiät, võit ka kirotaq, määntsen kihlkunnan 
ja vallan tuu külä om.

Mineväkõrdsõ mõistatusõ vas-
tussõq: lämmistämä, nüsmä. 

Avvuhinna saavaq Annusõ 
Ragnar (9) Antslast ja Luiga 
Helery (7) Parksepä kesk-
koolist. 

Seokõrdsõ ristsõna vastus 
saadaq ärq ildampa 5. urbõkuu 
pääväs!

PLATSI LIISO TSEHKENDÜSPLATSI LIISO TSEHKENDÜS

Latsilõ 24.02.09 

Ristsõna vastussõs saat teedäq üte vana Võromaa kotussõ nime! Ku tiiät, võit ka kirotaq, 
määntsen kihlkunnan ja vallan tuu külä om.  

Vastus: Süvähavva (külä Räpinä kihlkunnan Veriora vallan). 

Võro maakund saa 
seol aastal tervüse-
edendämises r i igi 
käest hulga veidemb 
rahha ku minevä aas-
ta, kiroç Võrumaa Tea-
taja. Seost huulmada 
kõrraldõdas timahava 
süäme- ja veresuun-
kun nahät i  e t te  är 
hoitmisõs eräldedüst 
rahast kats tervüse- ja 
kepikõnnipäivä.

Mis nuu kats päivä avitasõ? 
Pankõ viin hummogu katsast 
müüki, tuuga hoiat ja ennetät 
tervüst palïo rohkõmb... Tuu 
kepikõnd om niivõrra armõdu 
ja hallõ, et tuuga ei saaki verd 
käümä. Ku kell katõssa... vai 
esiki säidse hummogu lonksu 
kätte saasi, ennetäsi ja hoiasi 
kõvastõ süänd kokko.

Viil inämb: ilda aigu tutvusç 
sotsiaalministeeriumi rahva-
tervüse osakunna aúatundja 
Tähe Triinu Võromaa tervüse- 
ja sotsiaaltüüspetsialistele val-
mis saanut rahvastigu tervüse 
arõngukavva «Kaua! Tervelt! 
Üheskoos!» Kokkovõttõs 
mõistsõ tä üteldä, et om ammu 
kimmäs tett, et parõmb tervüs 
om noil, kiä omma mõnõ 
võrgus tigu liikmõ. «Ütesõna-
ga, laulukuur om tervüsele 
hää,» tõi tä eräle vällä.

Kurat, kriisiaig om, ja sotsi-
aalministeeriumi rahvatervüse 
osakunna aúatundja Tähe Trii-
nu taht minno laulma panda? 
No om mõistus? Tüüd ei olõ, 
massa pangalainu millest tahat 
ja sõs om sotsiaalministeeriu-
mi puult vällä mõtõld retsept: 
lasõ laul vallalõ!

A ma murdnu hää meelega 
mõnõl pargin kakõrdajal kepi-

kõndjal kepi alt är. 
Hääd tervüsepäivä! 
Mille ma piät kõiki 
sallma, a riik minno 
vasta ei salli? Ma piät 
sallma homoseksua-
listi, niigrit, litsi... A 
lää ma avalikku kotus-
sõhe, panõ suidsu ette 
ja minno naatas õkvalt 
trahvma. Suidsutegijä 
kiusaminõ om Eesti 

Vabariigi säädüisiga tävveste 
lubatu.

Tei ilda aigu Internetin üte 
testi. Tuu üteï, et nii palïo 
ühikit, ku mul alkoholli lätt 
tähendäs, et ma olõ joodik. 
Kuiki ma ei juu umast arust 
piaaigu sukugi. Päält tuu ma 
võlssõ testi teten, periselt lätt 
mul alkoholli kats kõrda roh-
kõmb... Õks lätt veidü... A ku 
ma joodik olõ, sõs ma tahasi 
hindäle kah sama palïo õiguisi 
ku homodõlõ, niigritele ja 
litsele om antu.

Ma ei hoia viina koton, selle 
et tä mullõ väega ei miildü. 
A ku mul kats-kolm kõrda 
aastan tedä hummogu inne 
kellä kümmet vaia om, sõs 
omma egäsugudsõ kepikõnd-
ja, veresuunkunna- ja süäme-
ennetäjä timä ostmisõ mullõ 
är kiildnü.

Osti Vinne piiri päält täks-
friist kolm päivä tagasi Vana 
Tallina. Kinkmise jaos. Massi 
pudõli iist 54 kruuni. Sama 
putõl mass Räpinä poodin 120 
kruuni. Vahe om 66 kruuni, 
millele riik uma karvadsõ 
käe vahelõ aja. Tuu raha iist 
võinu joodikulõ veidükese 
lukupidämist üles näüdädä. 
Kas vai veidükese... litsi ja 
niigri jagogi...

Perämädse Ene 
vana Võromaa 
viktoriini vastussõ

1. Rohu Richard, 2. Aava 
Kadi, 3. kond, 4. Kuldi-Jüri 
talo, 5. pudrukuul, 6. Hurda 
Jakob, 7. molohk, 8. härmäk.

Avvuhinna saava kõik, kiä 
õigõhe vastassi! Uma Lehe 
toimõndus and esi võitjilõ 
teedä, määne avvuhind om ja 
kuis tuud kätte saia.  


